
IRITZIAREN LEIHOA - ZIRTAK

AURRENA, objektu bat hautatu, edozein, izan fisikoa
(aulkia, elefantea, ortzadarra…) zein moral edo meta-
fisikoa (tristura, justizia, maitemina...). Aurkezpen
honetarako, arrazoi metodologiko-didaktikoak tarte-
ko, zirkulua aukeratuko dugu, abiapuntuan behintzat
denok gauza bera izan dezagun buruan.

Hurrena, objektu horren kontrakoa zein den era-
baki. Zirkuluaren kasuan, karratua datorkiguke gehie-
noi burura, eta ezin ukatu ezaugarri kontrajarriak
dituztela bi objektu horiek.

Zirkulua eta karratua, ordea, gogo-ardatz berekoak
dira: ardatz horretan dira kontrajarriak, eta ardatz
horretara mugatzen da haien arteko kontra-izana.
Elkarrengandik nahi bezain urrun daudeke, baina,
funtsean, elkarren ispilu dira. Eta, ispilu-joko horren
ika-mikan, ardatza dute sendotzen.

Egokiago litzateke, beraz, lerroa (zuzena
zein bestelakoa) edo piramidea hartzea
zirkuluaren kontraizantzat, dimen-
tsio biko ardatza ukatzen baitute
horiek biek.

Baina, lerroa eta pirami-
dea ez dira zirkuluarekin
kontraizanik handiena duten
objektuak. Jolasa eternalki luza
daiteke, nekez aurkituko baitugu
zirkuluarekin nola edo halako lotura-
rik ez duen ezer. George Lakoffek zioen
bezala, elefantea ukatzean elefantea ekartzen
dugu hizpidera (edo gogobidera, behin-
tzat).

Horra fikzio-zientziazko filmek
duten arazoa. Etorkizuna asmatzen
hasita, gure garaikoa ez bezalako
mundu bat irudikatu nahi
izaten dugu, oraingoaren
ahalik eta kontraizan-
tsuena. Gure eske-
ma eta pentsamol-
deetatik urruntzen
ari garelakoan,
ordea, gaurko gure
eskema eta pentsa-
moldeok proiektatzen
ditugu, ezinbestean, etorki-
zun horretan. 

Ikusi berri dut, zineman, Her filma.
Zehaztu gabeko etorkizunean garatzen
da kontakizuna. Hari nagusia, sistema

operatibo berri batekin maitemintzen den idazle
baten jiran bilbatzen da: idazle horren eta sistema
operatibo berriaren ahotsaren arteko maitasun ipuina
da filma.

Etorkizuneko xehetasun batzuk aise iragartzeko
modukoak dira (konputagailuek tekladurik ez izatea,
esaterako); beste batzuk, berriz, ez hainbeste. Idazlea-
ren sakelekoa, adibidez, txikia da oso filmean, baina
oraingoen tankera-tankerakoa. Eta, nork daki, grafe-
noari eta nano-zerei esker XXI. mende amaierako
konputagailuak gaur egungo musuzapien antzeko
izango dira beharbada, sakelean zimurtuta eramateko
modukoak. 

Historian zehar egin izan diren profezia askok
hankasartze barregarri dirudite gaur egun:

“Airea baino pisuagoa den ezer ez da inoiz
airean hegan ibiliko” (AEBetako armada
buru –ez oso argi– batek, duela mende
bat pasatxo).
Hobekien irauten duten iragarpenak, maila
sinbolikoan geratzen direnak dira, Kubric-

ken 2001 Espazio Odisea bat, adibidez.
Zaila baita, xehetasunetan batez
ere, eskema zaharrak astindu eta

geroari begi garbiz begiratzen ikas-
tea. Eta ez bakarrik zientzian.

Hain zuzen ere, nago politika
alorrean ez ote den beharrezkoen begi-gar-

biketa (edo begirada-lifting) hori: denontzat
bizigarri izango den etorkizuna adostekotan,

hobe genuke proposamen itxiegiak baz-
tertzea, bestela barregarri (edo
negargarri) geratzeko arrisku latza
daukagu eta. 

Airea baino trinkoagoko
makinak egunero ikus-

ten ditugu hegan. Zer-
gatik ez dira, ba, gaur
egun estatu propiorik
ez duten nazioak ere
halako batean hegan

libre hasiko? Eta,
batez ere, nork daki

gerora desagertu beha-
rrekoa ez ote den

estatua, eta ez nazioa?
Zirkuluaren kontraizanik peto-

ena, oraingoz eta nik dakidala,
esperantza da. n

Denbora-pasako kontra-izanak 

